ԱՄՓՈՓԱԹԵՐԹ

««Պետական կենսաթոշակների մասին» Հայաստանի Հանրապետության օրենքում փոփոխություններ և լրացում կատարելու մասին» ՀՀ օրենքի նախագծի կապակցությամբ շահագրգիռ նախարարների առարկությունների և առաջարկությունների վերաբերյալ

	հ/հ
	Առաջարկության հեղինակը, գրության ամսաթիվը և համարը
	Առարկություն, առաջարկության բովանդակությունը
	Եզրակացություն
	Կատարված փոփոխությունները

	1
	ՀՀ ոստիկանություն 27.12.2016թ. թիվ 24/3278
	 «Պետական կենսաթոշակների մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի վերաբերյալ դիտողություններ և առաջարկություններ չկան:
	Ընդունվել է ի գիտություն:
	

	2
	ՀՀ կառավարությանն առընթեր ազգային անվտանգության ծառայություն

27.12.2016թ. թիվ 11/915
	«Պետական կենսա​թո​շակների մասին» Հայաստանի Հանրա​պե​տու​թյան օրենքում փոփոխություններ և լրացումներ կատարելու մասին» ՀՀ օրենքի նախագծի վերաբերյալ դիտողությունները և առաջարկություններ չունի:
	Ընդունվել է ի գիտություն:
	

	3
	ՀՀ ֆինանսների նախարարություն

28.12.2016թ. թիվ 01/83-1/28897-16

	«Պետական կենսաթոշակների մասին» Հայաստանի Հանրապետության օրենքում  փոփոխություններ և լրացումներ կատարելու մասին» ՀՀ օրենքի նախագծի (այսուհետ` Նախագիծ) վերաբերյալ հայտնում ենք հետևյալը. 

Նախագծով նախատեսվում է բուժման նպատակով օտարերկրյա պետությունում գտնվող` ՀՀ պաշտպանության մարտական գործողություններին մասնակցելու կամ մարտական հերթապահություն կամ հատուկ առաջադրանք կատարելու, կամ ծառայողական պարտականությունները կատարելու ժամանակ ստացած վնասվածքի կամ խեղման` զինվորական ծառայության հետ հաշմանդամության պատճառական կապ ունեցող անձին նշանակված կենսաթոշակի վճարումը վերսկսել լիազորագրով (ներկայումս բացառությունը վերաբերում է քրեակատարողական հիմնարկում պատիժը կրող կամ հոգեբուժական հաստատությունում բուժվող կենսաթոշակառունին), իսկ դադարեցված կենսաթոշակի դեպքում կենսաթոշակ ստանալու իրավունքը վերականգնել և կենսաթոշակի վճարումը վերսկսել անկախ ՀՀ բնակության վայրի հասցեում հաշվառված լինելու հանգամանքի (ներկայումս բացառությունը վերաբերում է ռազմական ուսումնական հաստատությունում սովորող անձանց):

Այդ կապակցությամբ հայտնում ենք, որ Նախագծի ընդունումը կարող է հանգեցնել ՀՀ պետական բյուջեից լրացուցիչ ֆինանսական միջոցների հատկացման անհրաժեշտության, որի ֆինանսական գնահատականը բացակայում է:
	Հաշվի առնելով բուժման նպատակով օտարերկրյա պետությունում գտնվող` ՀՀ պաշտպանության մարտական գործողություններին մասնակցելու կամ մարտական հերթապահություն կամ հատուկ առաջադրանք կատարելու, կամ ծառայողական պարտականությունները կատարելու ժամանակ ստացած վնասվածքի կամ խեղման` զինվորական ծառայության հետ հաշմանդամության պատճառական կապով հաշմանդամ ճանաչված անձանց վերաբերյալ տեղեկատվության բացակայությունը` լրացուցիչ բյուջետային միջոցների չափը գնահատել հնարավոր չէ: 
Նախագծի ընդունման դեպքում նախատեսվում է այդ ծախսերը ֆինանսավորել առկա բյուջետային հատկացումների հաշվին:
	

	
	ՀՀ արտակարգ իրավիճակների նախարարություն
29.12.2016թ. թիվ 8/06.1/15111-16
	
«Պետական կենսաթոշակների մասին» Հայաստանի Հանրապետության օրենքում  փոփոխություններ և լրացումներ կատարելու մասին» ՀՀ օրենքի նախագծի (այսուհետ` նախագիծ)  վերաբերյալ առաջարկում  ենք վերախմբագրել նախագծի հոդված 1-ի 1-ին մասի և հոդված 4-ի դրույթները, քանի որ ներկայացված լրացումը  և փոփոխությունը չեն համապատասխանում «Պետական կենսաթոշակների մասին» ՀՀ օրենքի  33-րդ հոդվածի 1-ին մասի 3-րդ պարբերության և 41-րդ հոդվածի 5-րդ մասի դրույթներին:
	Առաջարկությունը չի ընդունվել: 

Նախագիծը մշակվել և շահագրգիռ մարմիններին կարծիքի է ներկայացվել 2016թ. դեկտեմբեր ամսին, երբ  «Պետական կենսաթոշակների մասին» ՀՀ օրենքի 33-րդ հոդվածի 1-ին մասում և 41-րդ հոդվածի 5-րդ մասում «Պետական կենսաթոշակների մասին» Հայաստանի Հանրապետության օրենքում  փոփոխություններ և լրացումներ կատարելու մասին» ՀՀ օրենքով (ՀՕ-221-Ն, ուժի մեջ է մտել 01.01.2017թ.) կատարված փոփոխությունները դեռևս ուժի մեջ  չէին մտել: Դրանք ուժի մեջ մտնելուց հետո այդ հակասությունները վերացել են:
	

	
	ՀՀ պաշտպանության նախարարություն

17.01.2017թ. թիվ ՊՆ/510-40

	«Պետական կենսաթոշակների մասին» Հայաստանի Հանրապետության օրենքում  փոփոխություններ և լրացումներ կատարելու մասին» ՀՀ օրենքի նախագծի վերաբերյալ դիտողություններ չունենք:
	Ընդունվել է ի գիտություն:
	

	
	
	Միաժամանակ, առաջարկում ենք քննարկել նաև գործող օրենքի 41-րդ հոդվածում հետևյալ բովանդակությամբ 6-րդ մասով լրացում կատարելու նպատակահարմարության հարցը.

«6. Հայաստանի Հանրապետության հետ կենսաթոշակային ապահովության բնագավառում միջպետական համաձայնագիր կնքած պետության քաղաքացիություն ունեցող Հայաստանի Հանրապետության քաղաքացու՝ Հայաստանի Հանրապետությունում իր հաշվառման վայրի կենսաթոշակ նշանակող (վճարող) ստորաբաժանում ներկայացված գրավոր դիմումի հիման վրա կենսաթոշակ ստանալու իրավունքը վերականգնվում է և կենսաթոշակի վճարումը վերսկսվում է միայն համապատասխան պետությունում կենսաթոշակ վճարելը դադարեցված լինելու և ստացված կենսաթոշակի գործի կամ համապատասխան պետությունում կենսաթոշակ նշանակված չլինելու մասին տվյալ պետության կենսաթոշակ նշանակող (վճարող) մարմնի տված տեղեկանքի հիման վրա՝ գրավոր դիմումը և անհրաժեշտ փաստաթղթերը ներկայացնելու օրվանից:»:
	Առաջարկությունը կարիք ունի հիմնավորման և լրացուցիչ քննարկման, քանի որ այն փոփոխություններ կատարելու անհրաժեշտություն կառաջացնի  «Պետական կենսաթոշակների մասին» ՀՀ օրենքի 41-րդ հոդվածի այլ  մասերում: 

Նպատակահարմար է առաջարկությանն անդրադառնալ հետագայում` «Պետական կենսաթոշակների մասին» ՀՀ օրենքի 41-րդ հոդվածի` կենսաթոշակ ստանալու իրավունքը դադարեցնելու և այդ իրավունքը վերականգնելուն վերաբերող դրույթներում համալիր  փոփոխություններ կատարելու դեպքում:
	

	
	ՀՀ արդարադատության նախարարություն
17.02.2017թ. թիվ 01/19.2/2305-17

	««Պետական կենսաթոշակների մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության  օրենքի նախագիծը համապատասխանում է ՀՀ օրենսդրության պահանջներին:
	Ընդունվել է ի գիտություն:
	

	
	Մարդու իրավունքների 
պաշտպան
20.02.2017թ. թիվ 01/13.2/547-17
	««Պետական կենսաթոշակների մասին» Հայաստանի Հանրապետության օրենքում  փոփոխություններ և լրացումներ կատարելու մասին» ՀՀ օրենքի նախագծի վերաբերյալ նկատառումներ չկան:
	Ընդունվել է ի գիտություն:

